ВАРАҚАИ МАТБУОТИИ
  ҷамъбасти фаъолияти Кумитаи ҳолатҳои фавқулодда ва мудофиаи граждании назди Ҳукумати Ҷумҳурии Тоҷикистон дар нимсолаи аввали соли 2020

Кумитаи ҳолатҳои фавқулодда ва мудофиаи граждании назди Ҳукумати Ҷумҳурии Тоҷикистон дар доираи ваколатҳои вогузоршуда сиёсати давлатиро дар самти пешгирӣ ва рафъи ҳолатҳои фавқулодда, инчунин чораҳои мудофиаи гражданӣ амалӣ менамояд.
 Бо мақсади татбиқи қарорҳои муштараки қабулшуда дар самти пешгирӣ ва бартарафсозии оқибатҳои офатҳои табиӣ, дар соли 2020 Кумита як ҷаласаи Платформаи Миллӣ оид ба коҳиш додани хатари офатҳои табиӣ ва 4 ҷаласаи Гурӯҳи ҳамоҳангсозӣ ва арзёбиҳои фавриии ҳолатҳои фавқулодаро (РЕАКТ) бо иштироки роҳбарони вазорату идораҳо, инчунин сафоратхонаҳо ва ташкилотҳои байналмилалии муқими кишвар ташкил ва баргузор намуд. 
 Таҳлили ҳолатҳои фавқулодда, ки дар қаламрави Ҷумҳурии Тоҷикистон дар соли 2020 ба қайд гирифта шудаанд 
Дар соли 2020 дар қаламрави Ҷумҳурии Тоҷикистон 213 ҳодиса ва ҳолатҳои фавқулодда (680 дар соли 2019) ба қайд гирифта шуданд, ки аз ин 25 ҳодиса офати табиӣ буда, ба аҳолӣ ва иқтисодиёти ҷумҳурӣ зарари моддӣ расонидааст.
 Дар натиҷаи офатҳои табиӣ соли гузашта 8 нафар шаҳрвандони кишвар ба ҳалокат расиданд. Аз ҷумла: бар асари лағзиши тарма 2 нафар (дар ноҳияи Рашт), омадани сел 4 нафар (Хуросон, Масчо, дар норҳияҳои Деваштич) ва раду барқ 2 нафар (ноҳияи Кушониён ва шаҳри Панҷекат) ҷони худро аз даст доданд.  
Сарфи назар аз рейдҳои пайваста, дидору мулоқоти кормандону мутахассисони КҲФ бо сокинон, муроҷиат аз тариқи радио, телевизион, сомонаи Кумита мутаассифона, дар иншоотҳои обии кишвар одамон ба ҳалокат мерасанд. Бар асари риоя накардани қоидаҳои техникаки бехатарӣ ҳангоми оббозӣ дар давраи ҳисоботӣ 107 (соли 2019 – 141 нафар) ҷони худро аз даст доданд. 6 нафари инҳо ҳамагӣ то 4 сол умр доштанд, 10 нафар аз 5 то 10 сола, 17  нафар аз 11 то 16-сола, 47  нафар аз 17 то 35 ва 27 нафари дигар аз 35-сола боло буданд. Дар давоми соли гузашта 55 нафар ҳангоми ғарқ шудан аз ҷониби имдодгарон наҷот дода шуданд. 

Мудофиаи гражданӣ ва омӯзиш
Тибқи Нақшаи чорабиниҳои асосӣ дар соҳаи мудофиаи гражданӣ, пешгирӣ ва рафъи ҳолатҳои фавқулодда, дар соли 2020 дар байни аҳолӣ чорабиниҳои зерин гузаронида шуданд: 24 машқи маҷмӯъии мудофиаи шаҳрвандӣ, 59 машқҳои фармондеҳӣ-ситодӣ, 122 машқҳои махсуси тактикии мудофиаи гражданӣ, 146 машқҳои ҳайати шахсӣ оид ба мудофиаи шаҳрвандӣ ва 340 чорабинии дорои хусусияти пешгирикунанда дар муассисаҳои таълимӣ, бо қишрҳои гуногуни аҳолӣ дар қаламрави кишвар, ду машқи байналмилалӣ ташкил ва гузаронида шуданд.
Корҳои садамавиву наҷот 
Яке аз самтҳои муҳими фаъолияти Кумита ташкил ва роҳандозии корҳои садамавиву наҷот мебошад. Соли 2020 наҷотдиҳандагони Кумита  дар бартарафсозии паёмадҳои ҳолатҳои фавқулодаи табиӣ ва техногенӣ ширкат намуданд, ҳамчунин корҳои зерини садамавиву наҷотро ба анҷом расонданд. Чунончӣ, имдодгарони КҲФ ба 781 (соли 2019 – 743) даъвати фаврӣ посух доданд, ки ин 19,7% бештар дар қиёс ба соли гузашта буд. Дар натиҷа ҷони 216 нафар аз хатар наҷот дода шуд. 
	№
	Номи чорабинӣ
	Теъдоди корҳои наҷот 

	
	
	 Дар соли 2019 
	Дар соли 2020 

	1
	Кушодани дарҳои оҳанӣ 
	199
	218

	2
	Буридани дарахтоне, ки ба ҷони одамон хатар доштанд 
	42
	60

	3
	Бартарафсозии  паёмадҳои садамаҳои нақлиётӣ  
	32
	38

	4
	Роҳандозии корҳои сохтмониву техникӣ 
	91
	60

	5
	Бартарафсозии паёмадҳои сӯхторҳо 
	17
	16

	6
	Корҳои ҷустуҷӯҳои рӯиобиву зериобӣ 
	169
	148

	7
	Бартарафсозии оқибатҳои тарма 
	11
	6

	8
	Бартаравсозии паёмадҳои ярч  
	2
	1

	9
	Бартарафсозии оқибатҳои сел 
	11
	3

	10
	Кашидани об аз таҳхонаҳо 
	45
	25

	11
	Кушодани дари лифтҳо 
	17
	9

	12
	Амалиётҳои дигари наҷот 
	107
	95

	            Ҳамагӣ
	743
	781
	

	
	Ҳамкориҳои байналмилалӣ 


Тибқи қонунгузории Ҷумҳурии Тоҷикистон ва санадҳои меъёрии ҳуқуқии байналмилалии эътирофнамудаи Ҷумҳурии Тоҷикистон, Кумита барои таҳкими ҳамкориҳои дуҷониба ва бисёрҷониба бо кишварҳои шарик, намояндагиҳои дипломатии муқими Ҷумҳурии Тоҷикистон, ташкилотҳои байналмилалӣ ва дигар созмонҳои ғайриҳукуматӣ дар самти пешгирӣ ва рафъи ҳолатҳои фавқулодда чораҳои ташкиливу ҳуқуқӣ ва амалӣ меандешад.  

 Сарфи назар аз вазъи бавуҷудомада дар робита бо ҳамагирии Ковид-19, роҳбарияти Кумита бо роҳбарон ва намояндагони ташкилотҳои байналмилалӣ 56 мулоқот (соли 2019 - 51) доир намуданд, ки дар онҳо масъалаҳои ҳамкориҳои дуҷониба ва бисёрҷониба дар самти пешгирӣ ва бартарафсоз паёмадҳои ҳолатҳои фавқулода баррасӣ шуданд. 

  2 марти соли 2020 дар шаҳри Душанбе Созишномаи ҳамкорӣ миёни Кумитаи ҳолатҳои фавқулодда ва мудофиаи граждании назди Ҳукумати Ҷумҳурии Тоҷикистон  ва Бахши Агентии Оғохон оид ба Муҳити зист дар Ҷумҳурии Тоҷикистон ба имзо расид.
 7 октябри соли 2020 дар шаҳри Сеули Ҷумҳурии Корея бо ташаббуси КҲФ ҶТ Сафири Фавқулодда ва Мухтори Ҷумҳурии Тоҷикистон дар Ҷумҳурии Корея “Ёддошти тафоҳум миёни Кумитаи ҳолатҳои фавқулодда ва мудофиаи граждании назди Ҳукумати Ҷумҳурии Тоҷикистон ва Кумитаи маориф ва ёриҳои фаврии Ҷумҳурии Корея” имзо шуд.   
Дар соли 2020 роҳбарон ва кормандони Кумита бо мақсади густариши минбаъдаи ҳамкориҳо  дар самти пешгирӣ ва вокуниш ба ҳолатҳои фавқулода, ҳамчунин баланд бардоштани малакаҳои касбӣ дар як қатор чорабиниҳои байналмилалӣ дар низоми видеоконфронс ширкат намуданд.   

Кумаки созмонҳои байналмилалӣ ба Кумита барои пешгирии сирояти коронавирус

Бо мақсади пешгирӣ аз авҷи сироят ба коронавирус, роҳандозии чорабиниҳои зидди эпидемиологӣ аз шарикони хориҷӣ, созмонҳои байналмилалӣ ва маблағгузор, Кумита дар соли 2020 аз намояндагии Созмони ҷаҳонии тандурустӣ дар Ҷумҳурии Тоҷикистон, Намояндагии барномаҳои САҲА дар шаҳри Душанбе, Сафароати Фаронса дар Тоҷикистон, Агентии Оғохон оид ба Муҳити зист дар Тоҷикистон, Кумитаи Салиби Сурхи Байналмилалӣ, Ҷамъияти Ҳилоли Аҳмари Тоҷикистон, Намояндагии Бонки осиёии Рушд дар Тоҷикистон, Раёсати Комиссариёи олии СММ дар умури паноҳандагон ва Каритаси Швейтсария дар Тоҷикистон ниқобҳои тиббӣ, дастпӯшҳо, маҷмаъаҳои ҳифозатии бисёркарата, ҳароратсанҷҳои фосилавӣ, доруворӣ, пошдиҳандаҳои  муҳаррикдору дастӣ, докаҳо, генераторҳо, генераторҳои оксигенӣ, воситаҳои беҳдоштӣ, антисептикҳо, ҷойхобҳо дарёфт намуд.  
Ҳамчунин бо сармоягузории Ҳукумати Ҷопон дар доираи лоиҳаи “Таҳкими иқтидори коҳиши хатари офатҳо ва вокуниш” намояндагии Барномаи Рушди СММ дар Тоҷикистон бинои Раёсати ҷумҳуриявии хадамоти ҷустуҷӯ ва наҷоти Кумитаро таъмир намуд. Агентии Оғохон оид ба Муҳити зист дар Тоҷикистон барои фароҳам овардани шароити корӣ ба наҷотбахшон мебели идоравӣ ва Хазинаи кӯдакони СММ дар ҶТ (ЮНИСЕФ) барои шуъбаи ёриҳои равонии маркази наҷот мебел ва таҷҳизот харид. 
Такмили системаи огоҳии барвақтӣ ва мониторинги кӯли Сарез ва хадамоти зидди жолаи КҲФ
Соли 2004 дар кӯли Сарез системаи системаи мониторинг ва огоҳии барвақтӣ насб шуда буд. Ин система ниёз ба такмил пайдо кард. Бо назардошти ин ва зарурати такмил, беҳтар намудан ва васеъ кардани системаи огоҳии зудҳангом ва мониторинги кӯли Сарез дар доираи татбиқи Лоиҳаи миллии идораи хатари офатҳои табиӣ, ки аз ҷониби Бонки осиёии рушд сармоягузорӣ мешавад, моҳи сентябри соли 2020  интихоби ширкаткунандагон ба анҷом расид ва 13 ноябри соли 2020 муоҳада барои расонидан ва насби системаи нав ва ба истифода додани он дар кӯли Сарез имзо шуд. Қарор аст моҳи августи соли 2021 системаи нав ба истифода дода шавад. Он аз ҷониби ширкати итолёвии «САЕ», ки яке аз пешгомони ҷаҳонӣ дар гузоштани системаи огоҳсозии бармаҳал мебошад, амалӣ карда мешавад. Ин система аз имтидоди сарҳади Ҷумҳурии Исломии Афғонистон то ноҳияи Шаритуси вилояти Хатлон, ки бо вилояти Сурхандарёии Ҷумҳурии Ӯзбекистон ҳаммарз мебошад, мегузарад. Дар айни замон системаи огоҳии бармаҳал (сирена, алоқаи радиоӣ) то ноҳияи Рушон гузошта шудааст.
Ғайр аз ин бо мақсади навсозии бинои Хадамоти зидди жола дар шаҳри Ҳисор ва беҳтар кардани пойгоҳи моддӣ-техникии Хадамоти зидди жолаи КҲФ соли 2020 корҳои сохтмонӣ оғоз шуданд ва дар мавриди харидани Радиолакатори доплерии ҳавошиносии насли нави ДМРЛ-С тасмим гирифта шуд. Ин радар қабул ва расонидани маълумоти амалиётиро дар ҳудуди 250 км таъмин менамояд. Ба кор андохтани Радари ҳавосанҷӣ барои муайян кардани падидаҳои метеорологӣ моҳи марти соли 2021 ба нақша гирифта шудааст.  
Сиёсати кадрӣ 
Бо мақсади таълим ва такмили ихтисоси кадрҳо, инчунин баланд бардоштани маҳорати касбии онҳо, бо истифода аз таҷрибаи кишварҳои пешрафта дар масъалаҳои пешгирӣ ва рафъи оқибатҳои офатҳои табиӣ дар соли 2020 212 нафар хизматчиёни Кумита дар 25 семинар, конфронс давраҳои омӯзишӣ, тренингҳо ширкат карданд.

Соли 2020 дар Академияи авиатсияи граждании ВҲФ Федератсияи Русия оид ба самти омодагии “Бехатарии техникӣ” (ихтисоси “Ҳимоя дар ҳолатҳои фавқулода”) 7 нафар шаҳрвандони кишвар дохил шуданд. Дар айни замон ин мактаби олӣ 4 афсари амалкунандаи Кумита ва 23 курсант таҳсил мекунанд.  
Бо роҳхати Кумита дар факултети “Пешгирӣ ва бартарафсозии ҳолатҳои фавқулода”-и Академияи ВКД –и кишвар 19 нафар курсантони КҲФ саргарми таҳсил мебошанд.  
Дар Кумита омӯзиши ҳайати шахсӣ диққати махсус дода мешавад ва тибқи бахши таҳлил ва ҳисоби ҳайати шахсӣ дар соли 2020 афсарони дорои маълумоти олии ҳарбӣ ва гражданӣ 75%-ро ташкил дод.  
15% хизматчиёни ҳарбии Кумитаро занон ташкил медиҳанд, ки 8% онҳо дар вазифаҳои роҳбарӣ кор мекунанд. 
Ҳамкориҳо бо ВАО дар соли 2020 
Муддати соли 2020 идораи наҷоти кишвар корҳои зиёдеро дар мавриди  аз тариқи воситаҳои ахбор инъикос намудани чорабиниҳое, ки ба огоҳсозӣ ва пешгирӣ аз офатҳои табиӣ равона шуда буданд, тавсияҳо ва фаъолиятҳои таҳкими иртибот миёни ҷомеа корҳои зиёдеро анҷом дод. 
Чунончӣ, соли 2020 Кумита аз тариқи воситаҳои ахбори омма, рӯзномаву маҷаллаҳо ва шабакаҳои радиову телевизион 3861 маврид баромад дошт.  
Дар матбуоти чопии кишвар 200 хабару мақола интишор дода шуда, дар сомонаи Кумита (www.khf.tj) 1474 мавод дар бораи фаъолиятҳои Кумита ҷо намуд. Ҳар хоҳишманд метавонист бо суолҳои гуногун аз тариқи гӯшаи “Саволҳо ба Раиси Кумита”  муроҷиат ва посухши суолашро бигирад. Соли 2020 ҳар моҳ ба ҳисоби миёна бешта 22 ҳазор нафар вориди сомонаи Кумита мешуданд.  
Дурнамои КҲФ дар соли 2021 
Бо мақсади татбиқи сиёсати давлатӣ дар самти ҳолатҳои фавқулодда ва мудофиаи гражданӣ, Кумита татбиқи вазифаҳои зеринро дар соли 2021 ба нақша мегирад:

1. Андешидани чораву тадбирҳои зарурӣ барои татбиқи минбаъдаи “Стратегияи миллии Ҷумҳурии Тоҷикистон оид ба коҳиши хатари офатҳо дар солҳои 2010-2020”. 
2. Густариши ҳамкориҳои байналмилалӣ ва ҷалби сармоягузориҳо барои татбиқи Нақшаи “Барномаи рушди Кумитаи ҳолатҳои фавқулодда ва мудофиаи граждании назди Ҳукумати Ҷумҳурии Тоҷикистон барои солҳои 2018-2022”; 
3.Дар мувофиқа бо вазоратҳо ва идораҳо, мақомоти иҷроияи ҳокимияти давлатии вилоятҳо, шаҳрҳо ва ноҳияҳо андешидани чораҳои зарурӣ барои коҳиши хатари офатҳои табиӣ дар соли 2021; 
4. Бунёди бино барои Маркази миллии омодасозии наҷотдиҳандагон ва Маркази милии ҳолатҳои буҳронии Кумита; 
5. Ба истифода додани системаи нав дар кӯли Сарез ва Хадамоти зидди жолаи КҲФ. 
